
اګوسـت ببل: )۱۸۴۰-۱۹۱۳( د آلمان د سوسـیال دموکرات ګوند د 
ټولـو د خوښـې وړ او اغیزنـاک رهبرانـو له ډلې څخه و. انګلـس د هغه په اړه 
ویلـي و چـې هغـه د آلمـان ګونـد تـر ټولو وړ کس ده، هغه داسـې کـس ده چې 

هـر وخـت او پـه هر ډول شـرایطو کې پرې ډاډ کولای شـې.

ببـل چـې خپلـه کارګـر او د یـو ټیټ پـوړي افسـر ځـوی و، د ویلیـام لبکنخت 
تر اغیز لاندې مارکسیسـت شـو او په کال ۱۸۶۷ کې کارګرانو هغه رایشـتاګ 
)د آلمـان پارلمـان - ژباړونکـی( تـه نومانـد کړ. کـه څه هم ببـل د مارکس او 
انګلـس لـه زده کـړو پیـروي کولـه او د بورژوازي لـه ایډیالوژي سـره یې کلک 
مخالفـت درلـوده، خـو د کارګـرې طبقـې د خلاصـون لپاره یـې حقوقي لارو 
تـه ارزښـت ورکاوه. هغـه د »ګوتا په یووالي کنګره« کې مارکسیسـتي دریځ و 
نـه نیـوه او همـدا ددې لامل شـو چې د لاسـال کړنـلاره پیاوړی شـي. د آلمان 

پـه ګونـد کـې د آنارشیسـتي ګرایشـاتو پر وړانـدې مبارزه کـې هغه د لبکنخت 
پـه څیـر دې خبرې ته ارزښـت ورنکـړ. هغه له اپورتونیزم سـره مخالفت وکړ 

خـو له اپورتونیسـتانو څخـه د ګوند پاکول یـې درک نکړل.

د بیلګې په توګه هغه ته په روسـیه کې د منشـویکي اپورتونسـیتانو پر وړاندې 
د بلشـویکانو پریکنـده مبـارزه د منلـو وړ نـه وه. لـه دې ټولـو سـربیره د آلمـان 

پرولتاریـا او نړیوالـې پرولتاریـا تـه د ببل خدمتونـه د هیرولو نه دي.

لنیـن د ببـل ارزونـې پـه اړه پـه تاریـخ کـې ولیـکل: »پـه ټولـو هیوادونـو کې د 
کارګـرې طبقـې تـدارک او منظم کـول د پرولتاریا د خلاصون لپـاره د نړیوالې 
مبـارزې پـه تکامـل کـې اړینـه مرحلـه ده او هیڅـوک نشـو کـولای د هغـې 
ځلانـده دورې پـه ځانګړنـو او دنـدو ترسـره کولـو کـې له ببل سـره پرتله کړو. 
کارګـر ببـل دې وړتیـا ته ورسـیده چـې د سوسیالیسـتي اعلي عقایـدو پر لور 
خپلـه لار پرانیـزي او د کارګرانـو په پیـاوړي رهبـر او دپانګوالۍ نظام څخه د 
کارګرانـو د خلاصـون او یـو ښـه ټولنیز نظام په راوسـتلو مبـارزه کې د هغوي 

پـه اسـتازي او ګډونـوال بدل شـو.«

د »دیـن راتلونکـی« د اګوسـت ببـل د »راتلونکـي ټولنـې« کتـاب د څلورمـې 
برخې ژبـاړه ده.

هغـه څـه مـو چـې د دولـت پـه اړه وویـل د دیـن پـه اړه هـم سـم دي. دیـن بـه 
»لمنځـه« لاړ نشـي، خـدای بـه »تش لاس« نشـي، دین به »د خلکـو له زړونو 
پـاک نشـي« او د آتئیسـت سوسـیال دموکراتانـو پر وړاندې داسـې نـور بابیزه 
تورونـه واقعیـت نـه لـري. داسـې اپلتـې سوسـیال دموکراتـان د بـورژوازي 
نظریه ورکونکـو تـه ورپریـږدي چـې د فرانسـي پـه انقـلاب کـې یـې لـه داسـې 
چارو کار اخیسـته او طبیعي ده چې کار یې ناوړه پایله لرله. دیني سـازمانونه 
بـه لـه کلیسـا سـره یوځـای لـه یرغـل او مذهبـي عقایـدو ځپلـو پرتـه په کـراره 

کـراره لـه منځه ولاړ شـي.

دیـن عبـارت دې د واکمنـو ټولنیـزو شـرایطو له کونګـې آزانګـې )انعکاس( 
څخـه. د انسـان د پوهـې او ټولنـې د بدلون ترڅنګ، دین هـم بدلون مومي. د 
مارکـس پـه ژبـه، دین عبارت دې د نیکمرغۍ، هیلـې او له ویرې ډکې آرامتیا 

پـه لـوری د انسـان راښـکلو څخه چې لـه ټولنیز وضعیت څخـه راټوکیږي او 
داسـې ویـره یـې خپره کـړې ده او کله چې خلک د ریښـتینې نیکمرغـې په اړه 
وپوهېـږي او د هغـې ترلاسـه کولـو امـکان ووینـي )دیـن( هـم له منځـه ځي. 
واکمنې طبقې د خپلو ګټو لپاره هڅه کوي چې د داسـې پوهې مخه ونیسـي 
او پـر همـدې بنسـټ کوښـښ کوي چـې دین د خپلـې واکمنۍ پیـاوړې کولو 
لپـاره وسـاتي چـې پـه روښـانه توګه پـه دې جملـه کې بیان شـوي: »دیـن باید 
د خلکـو لپـاره وسـاتل شـي.« پـه طبقاتـي ټولنـو کـې دا د یوې مهمې رسـمي 
دنـدي څیـره ځانتـه غـوره کـوي. یوه طبقـه رامنځته کېـږي او د خپـل واک او 
بـاور لپـاره دا دنـده پـه غـاړه اخلـي او د واک سـاتلو او پراختیـا ورکولـو لپاره 

دغـه بنسـټ څخـه کار اخلـي ځکه دا د هغـه واک او بـاور زیاتوي.

د لومړنیـو ټولنیـزو شـرایطو پـه ورسـتیو کـې بت پرسـتۍ خپـل ځـای څـو 
خدایي )پولي تنیزم(۱ ته چې یوه پرمختللې مرحله وه ورکوي او بیا له هغې 
څخـه پـه پرمختللـې مرحله کې ځـای یو خدایي )مونـو تنیزم( تـه ورکوي. دا 
خدایـان نـه دي چـې انسـانان یې پیدا کړي بلکه دا انسـانان دي چې خدایان يا 
خـدای ځانتـه پیـدا کـوي. »انسـان پـه خپل فکـر کې خـدای پیدا کړ« نـه اپوټه 
)برعکـس(. یـو خدایـي هـم په یـو پراخه او ولسـي پانتئیزم ۲ کـې حل کېږي 
او خپـل ورکیـدو تـه ادامـه ورکـوي. طبیعـي علومـو پـه شـپږو ورځـو کـې د 
ځمکې پیدایښـت په یوه افسـانه بدل کړ؛ سـتورپېژندنه او ریاضیات، آسـمان 
د یـوې هـوا پـه توګـه پېژنـي او پـر آسـمان کـې سـتوري چـې ګواکې فرښـتې د 
هغـوي د پاسـه دي د سـیارو او سـتورو پـه توګـه ثابتـې کـړې، داسـې طبیعت 

چـې د فرښـتو ژوند نـه مني.

د تیـرو واکمنـو طبقـو پـه څیـر، هـره واکمنه طبقه چې خپل شـتون پـه ګواښ 

کـې ووینـي دیـن تـه د واک سـاتونکي په توګه منګولـې اچوي. 

بـورژوازي خپلـه پـه هیـڅ شـي باور نـه لـري، بـورژوازي د خپل تکامـل په لړ 
کـې د علـم پـه مرسـته چـې هغوي خپلـه رامنځته کـړی، پـر دین او لـوړ واک 

ایمـان له منځـه وړی ده.

د بـورژوازۍ ایمـان ځان ښـودنه ده او کلیسـا ددغه درواغجن ملګري مرسـته 
منـي ځکـه هغـې ته اړتیا لـري. »دین د خلکـو لپاره اړیـن ده.«

هیـڅ مذهبـي کړنـه نـوی ټولنـه پـه حرکت نـه راولـي. د نـوې ټولنې شـعار، د 
انسـان پرلپسـې پرمختـګ  او علـم ده. کـه اوس هـم څوک غـواړي چې دیني 
عقایـد ولـري، پریږدئ چې هغه له خپلو همفکرانو سـره پرمخ یوسـي. ټولنه 
بایـد پـه دې مسـئلو بوختـه نـه وي. کشـیش هـم ددې لپـاره چې ژونـدی پاتې 
شـي بایـد کار وکـړي او لـه هغاغـه ځایـه چـې دا کړنـه زده کـوي، یـوه ورځ بـه 
راورسـېږي چـې هغـه بـه هـم پـه دې وپوهېـږي چـې پـه ژوند کې سـتر هدف 

عبـارت ده لـه انسـانیت څخه.

اخـلاق او اخلاقـي فلسـفه لـه دیـن پرته هم شـتون لري. یـوازې سـاده او ټګ 
خلـک وایـي چـې دا شـونې نده. اخلاق او اخلاقي فلسـفه د انسـانانو او کړنو 
ترمنـځ اړیکـو څخه بحث کوي او دین د انسـان او ماورالطبیعه ترمنځ اړیکي 
څېـړي. اخلاقـي مفاهیم د دیني مفاهیمو په څیر له واکمنو ټولنیزو شـرایطو 
څخـه رنـګ اخلـي. انسـان خوړونکو د انسـان خـوړل یـو اخلاقـي کار ګڼلـو، 
یونانیانو او رومانیانو مریتوب او د منځنیو پیړیو فئوډالانو او مالکانو سرواژ 
اخلاقـي کار شـمیرلو، او نـن د پانګوالـۍ پـه عصر کـې د بـاړې کار اړیکې، د 
ښـځو زبیښـاک او پـه صنعتـي کار سـره د ماشـومانو راتلونکی خرابـول ټول 

اخلاقـي کارونـه ګڼل کېږي. 

د ټولنـې څلـور پـړاوه او د اخلاقو څلـور ډوله مفهومونه، خو په هیڅ پړاو کې 
د اخلاقـو هغـه اوچـت مفهـوم نـه لیـدل کېـږي. د اخلاقـو لوړ حالـت به هغه 
وخـت وي چـې انسـانان د آزاد او برابـر موجـود پـه څیـر ژونـد وکـړي، چې په 
اصـل کـې »هغـه څه چې له نورو غواړئ چې تاسـو ته یې ترسـره کړي، تاسـو 
هـم بایـد هماغـه څـه پـر هغـوي پیـرزو کـړئ« چې پـر هر څـه انسـاني اړیکې 
واکمنـې شـي. پـه منځنیو پیړیو کې د انسـان شـجره د ټولو شـیانو ټاکونکې 
وه، اوس د هغـه ځـواک ده او پـه راتلونکـي کـې به هغه ته درناوی وشـي ځکه 

هغه انسـان ده او راتلونکی د سوسـیالیزم ده.

توضیحات:
۱( پولـي تنیـزم یـا څـو خدایـی- د ډیـرو خدایانـو لمانځنـه، یعنـي طبیعي پدیـدو ته به یـې د خدایـی درجه 
ورکوله چې دا د لومړي کمون ټولنې ځانګړنه وه. د ټولنیزو طبقو پرمختګ ددې لامل شـو چې مونوتئیزم 

یـا یو خدایـی رامنځ ته شـي.

۲( یانتئیـزم یـا د وجـود یووالـی- ددې عقیدې پر بنسـټ خـدای یو مطلق او تلپاتی وجـود ده چې هیڅکله 
یـوه ټاکلـی بڼـه نـه لـري او ذاتـا او په ټوله کې په طبیعت کې )مادي شـیانو کې( شـتون لـري نه له هغې څخه 

بهر.






